
Бегония – жабықтұқымды өсімдіктерге жататын ірі туыстарының бірі, 

Begoniaceae тұқымдасына жатады, 1400-ге жуық түрі бар. Көптеген түрлері 

тропикалық таулы немесе орманда өсетін гидрофильді, яғни көлеңкеге 

төзімді өсімдіктер болып табылады. Олардың кішкене тұқымдары бар, 

көпшілік жағдайда олар аналық өсімдікке жақын сейіледі және кейбір 

түрлерінде ашық гүлдері бар, олардың тұқымдары әмбебап бунақденелілер 

арқылы тозаңданады.  

Бегония – тамырлы өсімдіктердің ішінде ірі түрлерінің бірі[1], қазіргі 

кезде 1835 түрден тұрады[2], сонымен қатар 15000 гибриді бар[3]. Бегония – 

гүлзарда, кәрзеңкеде, аспалы өсімдік ретінде өсірілетін танымал сәндік 

өсімдіктер. Олар түрішілік жеңіл гибридизацияланады, және көптеген 

коммерциялық жағдайда өсірілген бегония қазіргі кезде гибрид болып 

табылады[4]. 

«Бегония» атауы алғаш рет 1700 жылы аралдың интенданты Мишель 

Бегонның құрметіне аталған, франциялық Антильдік аралдан табылған 6 

түрін сипаттаған Ж.П.Турнефор арқылы жарық көрді[5].  

Бегония түрлері және сорттары ландшафттық көгалдандыру мақсатында 

қолданудың болашағы зор. Олардың көпшілігі үй-жайлардың қолайсыз 

микроэкологиялық жағдайларына төзімді, фитонцидтік және қоршаған орта 

жағдайын жақсарту қасиеттері бар[6,7]. Алайда бұл өсімдіктерді практика 

жүзінде қолдану олардың декоративтік қасиеттеріне негізделген.  

Қазіргі кезде В.В.Воронцов бойынша бегонияның классификациясы 

белгілі: түйнекті (Gloire de Lorrain, Rigger, drega); бұталы (Weltena, Coral); 

әдемі гүлдейтін (Semperflorens, Elatior); сәндік-жапырақты (Rex, Mesona)[8].  

Басым эстетикалық әсері бойынша бегонияның 2 үлкен түр тобы бар: 

әдемі гүлдейтін және сәндік-жапырақты бегония.  

Әдемі гүлдейтін бегонияның түрлікалуандылығы 2 гибридтік кешенмен 

шектеледі – B.semperflorens x B.tuberhibrida[1]. Біріншісі – B.cucullata Willd, 



екіншісі – B.gracilis Kunth негізінде алынған. Бұл бегония түрлерін 

көгалдандыру мақсатында қолдануда басты назар гүлдеу ұзақтығына және 

гүлдерінің сипатына аударылады[9]. Көптеген сорттар көгалдандыру 

объектілерін гүлмен көркейтуде түстердің кең спектрін қолдануға мүмкіндік 

береді.  

Аймақтың көлеңкелі жағдайының артықшылығы ретінде гүлзарларда 

өсіруге бегонияның мәңгі гүлдейтін Begonia semperflorens сияқты көлеңкеге 

төзімді дақылдары қолданылады. Мәңгі гүлдейтін Begonia semperflorens – 

ландшафттық дизайнерлер және гүл өсірушілер жақсы көретін қарапайым 

өсімдіктердің бірі. Бұл көпжылдық өсімдікті бөлмелік өсімдік ретінде де 

қарастырады. Оның халықтық атауы – «девичья краса». 

Бегонияның биоалуандылығы барлық кеңістіктік масштаб бойынша 

диапазонның шектелуін көрсетеді. Бегония өсімдігінің түрішілік 

популяциясы біркелкі таралмаған[8], көптеген кіші және тығыз 

популяциялар жарамсыз тіршілік ету ортасының кейбір арақашықтығы 

бойынша бөлінеді.   

Бегония туысының (Begonia L.) көпшілігі түрлік масштаб бойынша тар 

диапозондағы эндемиктар болып табылады. Жергілікті масштабта жеке 

монофилетикалық топтардың үстемдігінің тенденциясы байқалады.  

Негізгі бөлім 

Зерттеу мақсаты – Ақтөбе облысының ауа райы жағдайына сай келетін 

Begonia туысының перспективті сорттарын анықтау.  

Ақтөбе облысың ауа райы жағдайына сай келетін Begonia туысының 

перспективті сорттарын таңдау мақсатында Begonia semperflorens түрінің 

Боушин F1, Ғ1 Малышка және Птенчик F1 сорттары таңдалып алынды.  

Бегония Сенатор Ғ1 - Begonia semperflorens мәңгі гүлдейтін бегонияға 

жатады. Бұл арнайы бөлініп алынған гибрид, ауа райының қолайсыз 

жағдайына төзімділік көрсетеді, өсіруде жақы нәтиже көрсетеді. Өсімдік 

жақсы бұтақталған сопақша пішінді бұтаны түзеді, биіктігі 20 см. Гүлдері ақ 

түсті қою жасыл түсті жапырақтарымен жақсы үйлеседі, аяз түскенге дейін 

өзінің әсемдігін сақтап тұрады. Өсімдік «өзін-өзі тазалауға бейім» - қураған 

гүлдерін қиюдың қажеті жоқ, олардың орнына жаңа гүлдері өсіп шығады. 

Үлкен кеңістікті жақсы толтырады, топтық отырғызуға жарамды.  

Птенчик F1 сорты. Көпжылдық шөптекті өсімдік. Шағын бұталы 

өсімдік, биіктігі 20 см. Жапырағы сопақша, жылтыр, ашық-жасыл түсті. 

Гүлдері қарапайым және жартылай түкті, ашық-қызғылт түсті. Гүлдену 

уақытында қураған гүлдерді алудың қажеті жоқ, себебі өсімдік «өзін-өзі 

тазартуға» қабілетті. Оны гүлзарларда, саябақтарды көгалдандыру 

мақсатында қолдануға болады.  

Бегония иректелген алқызыл түсті Ғ1 Америгибрид -  Pan American  

америкалық фирмасында шығарылған. Жақсы күтім жасалғанда диаметрі 23 

см-ге жетеді. Өсімдік бұтақты габитусқа ие. Бұтақтың биіктігі – 35-50 см, ені 

– 25-30 см. Құмырада бегонияны өсіргенде сәуір айынан қараша айына дейін 

гүлдейді. Өсіп – өну кезеңінің соңында түйнегі 4-6 см дамиды, оны қыста 

100С-тан жоғары емес температурада сақтауға болады.  



Бегония иректелген ақ түсті Ғ1 Америгибрид – Pan American Seed 

фирмасында шығарылған. Жақсы күтім жасалғанда диаметрі 23 см-ге жетеді. 

Өсімдік бұтақты габитусқа ие. Бұтақтың биіктігі – 35-50 см, ені – 25-30 см. 

Құмырада бегонияны өсіргенде сәуір айынан қараша айына дейін гүлдейді. 

Өсіп – өну кезеңінің соңында түйнегі 4-6 см дамиды, оны қыста 100С-тан 

жоғары емес температурада сақтауға болады.  

Мақсатқа қол жеткізу үшін Begonia semperflorens өсімдігінің таңдалған 

Сенатор  F1, Птенчик F1, Америгибрид гофрированная Ғ1 белая, 

Америгибрид гофрированная розовая сорттарының тұқымынан көшет алу 

үшін Ақтөбе өңірлік университеті жанындағы «Жұбанов жылыжайында» 

вегетативті тәжірибе жүргізіліп жатыр. Тұқымдарды егу ақпан айының 5-і 

күні жүргізілді. Тәжірибе реті келесідей болды: 1-2 нағыз жапырақтары 

пайда болған көшеттерді көлемі бірдей дренажды тесіктері бар 

контейнерлерге отырғызылды. Бөлініп отырғызылған өсімдіктердің жалпы 

саны 30 дана болды. Топырақ қоспасы – жапырақты топырақ, торф, құм, 

гумус (1:1:1:1) таңдалды. Егуге арналған топырақ қоспасы жұмсақ және 

қоректік заттарға өте бай болуы керек. Суғару топырақтың құрғау дәрежесіне 

байланысты жүргізілді. Тұқымның жақсы өніп шығуға қажетті ылғал сақталу 

үшін тұқым салынған қорапты шыны ыдыспен жабылды[10]. Ауа 

температурасы орташа есеппен 18°С болды.  

Келесі көрсеткіштер есепке алынды: өсімдік биіктігі, алғашқы нағыз 

жапырағының ұзындығы, бұтағының тармақталу қарқындылығы, 

гүлшоғырының диаметрі(1 кесте).  

 

Кесте 1 Begonia туысының таңдалған сорттарының вегетативтік көбею 

ерекшеліктері 

 
Сорттары Биіктігі, см Нағыз жапырағының 

ұзындығы, см 

Гүлшоғырының 

диаметрі, см 

Сенатор Ғ1 20 см 1,5 см 3 см 

Иректелген ақ 

түсті 

Америгибрид  

35-50 см 3 см 23 см 

Птенчик F1 20 см 1,6 см 3 см 

Иректелген 

алқызыл түсті 

Америгибрид  

35-50 см 3 см 23 см 

 

1 кестеде Begonia туысының таңдалған Сенатор Ғ1, иректелген ақ түсті  

Америгибрид, иректелген алқызыл түсті Америгибрид, Птенчик Ғ1 

сорттарының вегетативтік көбею ерекшеліктері көрсетілген. Сорттардың 

биіктігі бойынша ең жоғары көрсеткіш иректелген ақ түсті Америгибрид  

сортында болды. Сенатор Ғ1 және Птенчик Ғ1 сорттары биіктігі бойынша 

бірдей көрсеткішті көрсетті.  Нағыз жапырағының ұзындығы бойынша 

жоғары көрсеткішті иректелген ақ түсті Америгибрид сорты көрсетті. Ал 

Сенатор Ғ1 мен Птенчик Ғ1  сорттары орташа көрсеткішті құрады. Таңдалған 



сорттардың гүлшоғырының диаметрі бойынша иректелген ақ түсті 

Америгибрид  сорты 23 см көрсетті. Сенатор Ғ1 және Птенчик Ғ1 сорттары 

гүлшоғырының диаметрі бойынша бірдей көрсеткішті, яғни 3 см болды.  

Бақылау жүргізген кезде бегонияның фенологиялық фазалары 

есептелінеді: көктеу, вегетация, гүлденудің басталуы және аяқталуы, 

Б.А.Доспеховтың әдістемесі бойынша анықталады.  

 

Кесте 2 Зерттелетін Begonia L. туысы сорттарының фенологиялық 

фазасын бақылау 

 
Сорт Көктеу  1 – 2 нағыз 

жапырақтарының 

пайда болуы 

3 нағыз жапырағының 

пайда болуы 

Сенатор  Ғ1 17.02 26.02 10.03 

Иректелген алқызыл 

түсті Америгибрид  

17.02 25.02 08.03 

Птенчик Ғ1 17.02 26.02 09.03 

Иректелген ақ түсті 

Америгибрид  

17.02 26.02 09.03 

 

Таңдалған сорттардың көгінің пайда болуы ақпан айының 25 – 26 күні 

байқалды (бірінші болып шыққан сорт – Америгибрид гофрированная 

розовая). Қалған сорттарда бірдей уақытта, яғни ақпан айының 26-нда 

байқалды.  

Вегетативтік көбею ерекшелігі және фенологиялық фазасын бақылауы 

бойынша бірдей көрсеткіште болған иректелген ақ түсті Америгибрид және 

иректелген алқызыл түсті Америгибрид  сорттарын, агротехникалық 

шараларды дұрыс сақтаған жағдайда ғана Ақтөбе облысының ауа райы 

жағдайына сай келетін сорттары ретінде қарастыруға болады. Себебі, аталған 

сорттар аяз түскенге дейін өзінің гүлдену фазасын сақтауы арқылы Ақтөбе 

облысын ландшафттық дизайнда көгалдандыру жұмыстарын ұйымдастыруға 

қолдануға болады. 

Қорытынды 

1. Begonia semperflorens өсімдігі – сәндік өсімдік болып табылады. Begonia L. 

туысының өкілдері өзінің көлемі, жапырағы және гүлінің өзгешелігі 

бойынша ландшафттық дизайнерлерге, бағбандарға бақтарды, саябақ және 

көшелерді безендіру үшін қолдануға болатын сәндік композициялар жасауға 

мүмкіндік береді. 

